	ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը

	1.
	Ֆինանսների նախարարության 04.12.19թ. թիվ 
01/8-3/20005-2019 գրության 

	Ուսումնասիրելով «Հայաստանի Հանրապետության առողջապահության նախարարությանը գումար հատկացնելու, Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.

1. Նախագծով նախատեսվում է ՀՀ 2019թ. պետական բյուջեի եկամուտների հաշվին ՀՀ առողջապահության նախարարությանը տրամադրել 51.2 մլն դրամ ՀՀ առողջապահության նախարարության «Հոգեկան առողջության պահպանման ազգային կենտրոն» ՓԲԸ-ի մոտ առաջացած հարկային պարտավորությունները (ներառյալ տույժերը և տուգանքները) վճարելու նպատակով: Սակայն նշված հարկային պարտավորությունները հաստատող հիմնավորումները բացակայում են, չնայած նրան, որ Նախագծին կից Տեղեկանք-հիմնավորման մեջ նշված է, որ Նախագծին կից ներկայացվում է 26.11.2019թ. դրությամբ ՊԵԿ-ի կողմից տրամադրված հարկ վճարողի  անձնական հաշվի քարտի քաղվածքը:

2. Նախագծով նախատեսվում է նաև ՀՀ առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ին հատկացնել 35,006.8 հազար ՀՀ դրամ՝ ՄԱԿ-ի մանկական հիմնադրամից 2019 թվականի նախազորակոչիկների և զորակոչիկների համար Հեպատիտ Ա պատվաստանյութը ձեռքբերելու նպատակով: 

Նախագծին կից հիմնավորման համաձայն՝ ՀՀ առողջապահության նախարարության կարիքների համար անհրաժեշտ «Հեպատիտ Ա» պատվաստանյութի ձեռք բերման նպատակով 2019 թվականի ընթացքում իրականացվել է թվով երեք գնման ընթացակարգ, ընդ որում երկուսը «Գնումների մասին» ՀՀ օրենքի 37-րդ հոդվածի համաձայն չեն կայացել՝ ոչ մի հայտ չներկայացնելու հիմքով, իսկ մեկը՝ մասնակցի կողմից առաջարկված գնային առաջարկը նախահաշվային գնից բարձր լինելու պատճառով (միակ մասնակցի կողմից ներկայացրած գնային առաջարկով պատվաստանյութի մեկ միավորի գինը կազմել է 7,790.0 ՀՀ դրամ, մինչդեռ նախահաշվային միավորի գինը՝ 4,689.0 ՀՀ դրամ է): Հաշվի առնելով «Հեպատիտ Ա» պատվաստանյութի ձեռք բերման կարևորությունը, միաժամանակ հարցում է կատարվել ՄԱԿ-ի մանկական հիմնադրամին, որի կողմից ներկայացվել է «Հեպատիտ Ա»-ի (մանկական) գնային առաջարկ՝ 1 դեղաչափը 6.99 ԱՄՆ դոլար (մեկ դեղաչափի միավորի գինը կազմում է 3,961.6 ՀՀ դրամ ներառելով բոլոր ծախսերը՝ /ապահովագրություն, տեղափոխման, այդ թվում` նաև մաքսատուրքի համար նախատեսված ծախսերը): Քանի որ մեծահասակների պատվաստումը կարող է իրականացվել 2 դեղաչափ «Հեպատիտ Ա» մանկական պատվաստանյութով, ուստի մեկ մեծահասակի պատվաստման համար պատվաստանյութի արժեքը կկազմի մոտ 14 ԱՄՆ դոլար. տվյալ դեպքում այն կկազմի 2*3,961.6=7,923.2 ՀՀ դրամ, որն ավելի բարձր է ՀՀ առողջապահության նախարարության կողմից կազմակերպված ընթացակարգի շրջանակներում ներկայացված գինը:
Ելնելով վերոնշյալից՝ գտնում ենք, որ վերոհիշյալ պատվաստանյութը պետք է ձեռք բերվի նվազագույն գնային առաջարկով, որը տվյալ դեպքում ՀՀ առողջապահության նախարարության կողմից կազմակերպված ընթացակարգի շրջանակներում ներկայացված գինն է:   

3. Առաջարկում ենք Նախագծի 4-րդ կետում «միջոցներ» բառերը փոխարինել «Հարկային եկամուտներ և պետական տուրքեր» եկամտատեսակի գծով մուտքերից» բառերով, իսկ «Այլ եկամուտներ» բառեր՝ «Այլ հարկային եկամուտներ» բառերով:

4. Առաջարկում ենք քննարկել Նախագծի Հավելվածներ NN 3, 4, 5, 6 և 7-ով ներկայացված նոր միջոցառումը «1202 Ոչ վարակիչ բժշկական օգնության ապահովում» ծրագրի շրջանակներում ներառելու հարցը՝ փոփոխություններ կատարելով համապատասխան հավելվածներում (որպես տրանսֆերտի տրամադրում):
	1. Դիտողությունը ընդունվել է, 26.11.2019թ. դրությամբ ՊԵԿ-ի կողմից տրամադրված հարկ վճարողի  անձնական հաշվի քարտի քաղվածքը կցվել է: 
2. Դիտողությունը ընդունվել է և կատարվել է վերահաշվարկ: Հաշվի առնելով, որ ՄԱԿ-ի մանկական հիմնադրամի կողմից ներկայացված գնային առաջարկը արտարժույթով է, ուստի Նախագիծը կազմելու պահին հաշվարկվել է առավելագույն գնով: Մինչդեռ փաստացի ՄԱԿ-ի մանկական հիմնադրամի կողմից ներկայացված գնային առաջարկը ավելի ցածր է «Աիդա Թրեյդ» ՍՊԸ-ի կողմից առաջարկված գնից: 

3. Ընդունվել է: Կատարվել է համապատասխան փոփոխություններ: 
4. Ընդունվել է: Կատարվել է համապատասխան փոփոխություններ: 
 

	2. 
	Արդարադատության նախարարության 02.12.19թ. թիվ 01/27.1/27782-2019 գրության 

	«Հայաստանի Հանրապետության առողջապահության նախարարությանը գումար հատկացնելու, Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի թիվ 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:
	Ընդունվել է ի գիտություն:


2

